
Annotasiya.In vitro usulida ko‘paytirish genetik birxillikni saqlashning eng ishonchli 

usuli hisoblanadi. Ushbu ishda biz uchta modifikatsiyalangan ozuqa muhitlarining— 

Murashige va Skoog (MS), —Woody Plant Medium (WPM) va Driver-Kuniyuki Wallnut 

(DKW) ning shoxlar soni va uzunligi bo‘yicha samaradorligini solishtirdik.  

Kalit so‘zlar:Vitis vinifera L., In vitro, MS, WPM, DKW  

Abstract. In vitro propagation is regarded as the most reliable method for preserving 

genetic uniformity. In this work, we evaluated the efficiency of three modified culture 

media — Murashige and Skoog (MS), Woody Plant Medium (WPM), and Driver-Kuniyuki 

Walnut (DKW) — by comparing their effects on shoot number and shoot length. 

Key words: Vitis vinifera L., In vitro, MS, WPM, DKW 

Аннотация. Метод in vitro считается наиболее надежным способом сохранения 

генетической однородности. В данной работе мы оценили эффективность трёх 

модифицированных питательных сред — Murashige и Skoog (MS), Woody Plant 

Medium (WPM) и Driver-Kuniyuki Walnut (DKW) — сравнив их влияние на 

количество и длину побегов. 

Kirish. Tok (Vitis vinifera L.) o‘simligi butun dunyoda yetishtiriladigan ko‘p yilik 

o‘simlikdir. Shu bois o‘simliklarni in vitro ko‘paytirishga bo‘lgan talab ortmoqda. Tok 

o‘simligini in vitro sharoitida ko‘paytrish optimal ozuqa muhitlarini ishlab chiqishni talab 

qiladi. MS, Eriksson, Gamburg, Nitsch and Nitsch, Woody Plant Medium (WPM) kabi 

ozuqa muhitlarida tajribalar olib borilgan, natijada MS ozuqa muhitida kurtaklar o‘sishidagi 

maksimal ko‘rsatkich – 90.0 % kuzatilgan [1]. Boshqa bir tadqiqotda modifikatsiya qilingan 

MS-1, MS and WPM ozuqa muhitlarida tajribalar olib borilgan. Natijada 1.0 mg l-1 BAP 

tutgan MS-1 ozuqa muhitida kurtaklar o‘sishi tezligi sezilarli darajada oshgan va olti hafta 

ichida 4.75 dona yangi o‘sish kurtaklar hosil bo‘lishi kuzatilgan [2]. Bugungi kunda tokning 

yangi navlarini yaratish uchun genomika soxasida say-harakatlar amalga oshirilmoqda, 

xozirda genetik xilma-xillik, populyatsiya tuzilishi, fenotipik baholash kabi usullar bilan 

cheklanib qolmoqda.   

Materiallar va usullar. 

O‘simlik materiallari va sterilizatsiya. Eksplantlar dala tajriba maydonida 

yetishtirilgan tokning Oqdum-kishmish, Rizamat, Toyfi va Sug‘duyona kishmish 

navlarining terminal va lateral kurtaklarining meristema to‘qimalaridan ajratib olindi. 

Eksplantlar 1 minut davomida fungitsid (fundazol 0.02 %) eritmasida va 10 minut 

davomida oqar suvda saqlandi. Eksplant toʼqimalarini dezinfeksiya qilish uchun 

antibiotiklar bilan ishlov berildi. Tajriba navi meristema eksplantlari regeneratsiyasi va 

mikronovdalar hosil qilishi va rivojlanishi (rizogenez) uchun tanlab olingan har bir tajriba 

variantlari uchun sirt yuza sterilizatsiyasi bosqichidan omon qolgan eksplantlardan 50 tadan 

tanlab olindi. 

Avtoklavlash. Аsbob va uskunalar 120 °C haroratda 15 daqiqa davomida yuqori 

bosim ostida nam bug‘ bilan ishlov berildi. Hamda Ozuqa muxitlari 1 litr xajmli kolbalarga 

taqsimlanib, 0.7 – 0.8 atmosfera bosim ostida 115 – 120 °C haroratda 20 – 30 minut 

davomida avtoklavlash amalga oshirildi. 

Ozuqa muhitlarga ekilgan eksplantlar sharoiti. Modifikattsiya qilingan MS, WPM 

va DKW ozuqa muhitlariga ekilgan eksplantlar maxsus sharoit yaratilgan xonalarga 

qo‘yildi. Hona harorati 23 ± 1 °C ga teng boʼlishi lozim, yorug‘lik 4500 ± 500 lx. bo‘lishi 

kerak. Bunda (16/8 yorug’/qorong‘u) boʼlishi talab qilinadi. Yorug‘lik va harorati mo‘tadil 

xonaning namlikgi 50 – 55 % ga teng bo‘lishi eksplatlarning normal sharoitda o‘sishini 

taminlaydi. 

1-Jadval.  

Kimyoviy tarkiblar va kultura muhitini tayyorlash uchun qurol reagentlar 

konsentratsiyasi 

Komponentlar 

MS1 (A1) MS2 

(A2) 

WPM1 

(B1) 

WPM2 

(B2) 

DKW1 

(C1) 

DKW2 

(C2) 

Doza mg l-1 

KNO3 1900 1900 - - - - 

K2SO4 - - 990 990 1559.00 1559.00 

NH4NO3 1650 1650 400 400 1416.00 1416.00 

Ca(NO3)2  386 386 386 386 1367.47 1367.47 

MgSO4 370 370 - - 361.38 361.38 

CaCl2.2H2O 331 331 72.5 72.5 149.00 149.00 

KH2PO4 170 170 170 170 265.00 265.00 

MnSO4.5H2O 24.1 24.1 180.7 180.7 33.50 33.50 

ZnSO4·7H2O 8.6 8.6 8.6 8.6 - - 

H3BO3  6.2 6.2 6.2 6.2 4.80 4.80 

Zn(NO3)2.6H2O - - - - 17.00 17.00 

CuSO4·5H2O 0.25 0.25 0.25 0.25 0.25 0.25 

FeSO4·7H2O 27.8 27.8 27.85 27.85 33.80 33.80 

Na2EDTA·2H2O 37.3 37.3 37.3 37.3 45.40 45.40 

KJ 0.83 0.83 - - - - 

Na2MoO4·2H2O 0.25 0.25 0.25 0.25 0.39 0.39 

CoCl2·6H2O 0.025 0.025 - - - - 

Myo-inositol - - 100 100 100 100 

Meso-inositol 75.0 75.0 - - - - 

Thiamine·HCl - - 1 1 2.00 2.00 

Nicotinic acid - - 0.5 0.5 1.00 1.00 

Pyridoxine·HCl 5.0 5.0 0.5 0.5 - - 

Glycine 10 10 2 2 2.00 2.00 

Glutamine 50.0 50.0 - - - - 

Sucrose 30.0 30.0 30.0 30.0 30.0 30.0 

Agar-agar 700 700 700 700 700 700 

6-

Benzylaminopurine  

1.0 1.0 1.0 1.0 1.0 1.0 

Kinetin 0.5 0.5 0.5 0.5 0.5 0.5 

Meta-topolin - 0.5 - 0.5 - 0.5 

Tadqiqotimizda quyda keltirilgan MS, WPM va DKW sun’iy ozuqa muhitlaridan 

foydalanib, ularni modivikatsiya qilib, tok apekal meristema qismini ildizlatish, shoxlatish 

va ko‘paytirishda qo‘lanildi. 

Statistik tahlil. Tajribalarda statistik tahlil ma’lumotlari ANOVA dasturi yordamida 

T-test kriteriyasi bo’yicha amalga oshirildi.  

Natijalar va Muhokamalar 

Tatqiqotimizda uch xil ozuqa muhitidan foydalanildi va o‘sish regulyatorlari 

yordamida to‘rtta tok navlarining shohlanish soni va uzunligi o‘zaro solishtrildi (1-jadval). 

Alireza va boshqalar tatqiqotida MS ozuqa muhitida tokning viruslardan holi bo‘lgan 

meristemalari o‘stirilgan. Natijada 2.0 mg l-1 BAP tutgan MS ozuqa muhitida tokning 

shohlanishi 20-25 mm ga uzaygani kuzatilgan[3]. Yana bir boshqa ishda, tokni in vitro 

ko‘paytirishda BAP o’sish regulyatori tutgan MS ozuqa muhitida kurtaklar soni ko‘paygani 

kuzatilgan. [4]. Xuddi shunday boshqa ishda ozuqa muhitining yangi konsentratsiyasi ishlab 

chiqilgan. Natijada tarkibida 4.4 mg l-1 BAP va 0.1 mg l-1 NAA tutgan IM ozuqa muhitida 

o’strilgan Riesling navining ildiz xosil bo’lishida eng yuqori ko‘rsatkich 133 ± 1.6 mm 

ekanligi kuzatilgan [5]. Tarkibida 1.0 mg l-1 BАP, 0.5 mg l-1 Kin va 0.5 mg l-1 mT tutgan 

МS ozuqa muhitida tajriba eksplantlarining barchasida kurtaklar hosil bo‘lishi kuzatildi va 

bu ozuqa muhiti optimal variant sifatida tanlab olindi (1-rasm). Xuddi shunga o‘hshash 

ishda, sterillangan eksplantlarni 0.5, 1.0 va 2.0 mg l-1 BAP va 0.1 mg l-1 naftalin sirka 

kislotasi (NAA) bilan boyitilgan MS ozuqa muhitida o‘stirilganda, 2.0 mg l-1 BAP and 0.1 

mg l-1 NAA tutgan MS ozuqa muhitida kurtaklar uzunligi sezilarli darajada oshgan va 

optimal konsentratsiya ekanligi kuzatilgan [6]. 

Nosteril sharoitdan olib kelingan eksplantlarni in vitro usuli orqali ko‘paytrishda, 2.0 

mg l-1 BAP va 1.0 mg l-1 NAA tutgan MS ozuqa muhitida eksplantlarning o’sishi ikki 

barobarga ortgani kuzatilgan. Natijada yiliga 85 000 dan 119 000 gacha bo‘lgan 

o‘simliklarni ko‘paytirish protokol ishlab chiqilgan [7].  Xuddi shunday boshqa bir 

tadqiqotda nosteril dala sharoitida yetishtirilgan tokning virusdan xoli meristemalari olingan 

va in vitro sharoitida o‘simliklarni o‘stirish va ko‘paytirish metodikasi ishlab chiqilgan [8]. 

Yana bir tadqiqotda, tok eksplantlari in vitro sharoitda BAP, Kin, glitsin, va gibberel 

kislotasi (GA3) tutgan MS ozuqa muhitida o‘strilgan. Buning natijasida maksimal kurtaklar 

uzunligi 2.75 sm, kurtaklar soni 5.33 tani tashkil qilgan [9]. Mhatre va boshqalar tatqiqotida 

uchta tok navi in vitro sharoitida ko‘paytirilgan. Kurtak eksplantlari BAP, NAA va IBA 

tutgan MS ozuqa muhitida o‘stirilgan. Natijada ikki va uch hafta oralig‘ida bir necha 

kurtaklar paydo bo‘lishi kuzatilgan [10]. Hakan va boshqalar tatqiqotida bir qancha ozuqa 

muhitlari va o‘sish regulyatorlari tadqiq qilingan. Kurtaklash uchun eng yaxshi natija 1 mg 

l-1 BAP tutgan ozuqa muhitida kuzatilgan[11]. Bizning tadqiqotimizda o‘sish regulyatorlari 

va ozuqa muhiti optimalashtirildi. Tarkibida mT tutgan (MS2) and tutmagan (MS1) ozuqa 

muhitlarida Oqdum kishmish va Rizamat navlarining kurtaklari soni solishtirildi. MS1 

ozuqa muhitida (b va d) o’sgan eksplantlarda 5, 6 sondagi kurtaklar paydo bo‘lishi 

kuzatilgan boʼlsa, MS2 ozuqa muhitida (a va c) o’stirilgan namunalardagi eksplantlarda 

o‘rtacha kurtaklar soni 8, 10 donaga ko‘paygani kuzatildi (1-rasm). 

1-rasm. Rizamat va Oqdum kishmish navlarining eksplantlarini MS muhitida 

shoxlatish va o‘stirish. 

a – MS2 muhitida yetishtirilgan Rizamat eksplantlari – 1,0 mg L-1 BAP, 0,5 mg L-1 

Kin va 0,5 mg L-1 mT; b – MS1 muhitida yetishtirilgan Rizamat eksplantlari – 1,0 mg L-1 

BAP va 0,5 mg L-1 Kin; c – MS2 da yetishtirilgan Oqdum kishmish eksplantlari – 1,0 mg L-

1 BAP, 0,5 mg L-1 Kin va 0,5 mg L-1 mT; d – MS1 da yetishtirilgan Oqdum kishmish 

eksplantlari – 1,0 mg L-1 BAP va 0,5 mg L-1 Kin. 

Bizning ishda mT tutmagan MS1, WPM1 and DKW1 ozuqa muhitlari mT tutgan MS2, 

WPM2 va DKW2 ozuqalar bilan o‘zaro solishtirildi. MS2, WPM2 va DKW2 ozuqa 

muhitlarida shohlanish uzunligi va shohlar soni sezilarli darajada ortgani kuzatildi.  

2-rasm MS ozuqa muhitlarida turli tok navlarining kurtak shakllanishi, kurtaklar soni 

va eksplantlarining uzunligi. 

A1 1,0 mg L-1 BAP va 0,5 mg L-1 Kin qo‘shilgan MS1 ozuqaviy muhitlariga tegishli. 

A2 1,0 mg L-1 BAP, 0,5 mg L-1 Kin va 0,5 mg L-1 mT qo‘shilgan MS2 ozuqaviy 

muhitlariga tegishli. 

MS1 va MS2 kultivatsiya muhitlarining kimyoviy tarkibi 1-jadvalda keltirilgan. 

MS1 (A1) muhitiga solishtirilganda, MS2 (A2) ozuqa muhitida Oqdum kishmish va 

Rizamat navlarining shohlanish kunida qisqarish kuzatildi. Toyfi va Sug‘diyona kishmish 

navlarining shohlanish kunida esa sezilarli farq aniqlanmadi. Oqdum kishmish va Rizamat 

navlarining shohlanish soni va uzunligida ham, A1 ga nisbatan A2 namunada sezilarli farq 

kuzatildi. O‘xshash tarzda, Toyfi va Sug‘diyona kishmish navlarining kurtaklar sonida ham 

A1 va A2 namunalarda sezilarli farq kuzatilmadi. Farq faqatgina shohlanish uzunligidagina 

namoyon bo‘ldi (2-rasm). To‘rtta nav ichida Oqdum kishmish eng yaxshi ko‘rsatgichni 

namoyon qildi. Kurtaklar soni o‘rtacha 8-9 donani tashkil qildi va uzunligi 5-6  sm ga 

ortgani namoyon bo‘ldi (2-rasm).  Tadqiqot natijalaridan ko‘rinadiki o‘simliklarni suniy 

ozuqa muhitlarida o‘stirish doim normal o‘sishini taminlay olmaydi, bu o‘simliklarning 

genotipiga bog‘liqdir. 

Hujayra va to‘qimalar kulturasi sohasida erishilgan yutuqlar asosida o‘simliklarni 

vegetativ ko‘paytirishning usullaridan biri – in vitro sharoitida o‘simliklarni jinssiz 

ko‘payishi dastlabki nusxasi bilan genetik bir xil ko‘chatlar yetishtirish imkonini yaratadi. 

In vitro usuli bilan o‘simlik hujayrasidan maksimal foydalanish asosida ularning o‘zigagina 

xos bo‘lgan totipotentlik xususiyati yotadi, yaʼni ekzogen omillar taʼsirida o‘simlik 

organizmi paydo boʼladi. O‘simliklarni ko‘paytirishda bu usuldan foydalanishning bir qator 

afzalliklari mavjud: genetik bir xil materiallar olish, meristema kulturasidan foydalanish 

orqali o‘simliklarni virusdan holi qilish, ko‘paytirishning yuqori koeffitsenti (105-106 – 

oʼtli, gulli o‘simliklar uchun, 104-105 – butasimon daraxtlar uchun) [12a]. O‘simliklarni 

o‘stirish fazalarining tezlashishi, butun yil mobaynida ish olib borish imkoniyati, ekish 

materiallari o‘stirish uchun maydonlarning tejamliligi va o‘stirish jarayonini 

avtomatlashtirish imkoniyati, ozuqa muhitlari tarkibida mavjud o‘sish regulyatorlarning 

iqtisodiy samaradorligi va boshqalar [13b].  

Xulosa. Ushbu ishda biz BAP, Kin va mT 1,0: 0,5: 0,5 mg L-1 dozalari Vitis vinifera 

L. ning to‘rtta navining kurtaklari soni va uzunligini sezilarli darajada oshirganligini 

aniqladik. Biz o‘sish regulyatorlari yordamida kurtaklar sonini va uzunligini oshirishga 

erishdik.  

